
11༄༅། །ཡིད་བཞིན་འཁོར་ལོའི་བརྒྱུད་འདེབས་བཞུགས་སོ། །

༄༅། །ན་མོ་གུ་རུ་ཨཱརྱ་ཏཱ་རཱ་ཙིནྟཱ་ཙཀྲཱ་ཡ། རྒྱལ་བ་ཚེ་དང་ཡེ་ཤེས་དཔག་མེད་མགོན། །རྒྱལ་

ཡུམ་ཚེ་དང་བསོད་ནམས་བློ་སྟེར་མ། །རྒྱལ་ཡུམ་དགེ་མས་རྗེས་བཟུང་སྒྲེ་པ་ཆེ། །གསོལ་བ་

འདེབས་སོ་འཆི་མེད་མཆོག་སྦྱིན་སྩོལ། །སྒྲུབ་བརྒྱུད་བསྟན་པའི་བདག་པོ་སྒམ་པོ་བ། །སྒྲུབ་

བརྒྱུད་སྲོལ་འབྱེད་ཕག་གྲུ་རྡོ་རྗེ་རྒྱལ། །སྒྲུབ་པ་མཐར་ཕྱིན་ལས་ཀྱི་རྡོ་རྗེའི་ཞབས། །གསོལ་བ་

ག

ཉིས
།

༄༅། །འདེབས་སོ་འཆི་མེད་མཆོག་སྦྱིན་སྩོལ། །ཟུག་འཇུག་གྲུབ་བརྒྱའི་འཁོར་བསྒྱུར་ཙོང་ཁ་པ། །ཟུང་འཇུག་

མངོན་གྱུར་བརྩེ་ཆེན་དགེ་འདུན་གྲུབ། །ཟུང་འཇུག་གྲུབ་པ་ནོར་བཟང་རྒྱ་མཚོའི་ཞབས། །གསོལ་བ་འདེབས་སོ་འཆི་

མེད་མཆོག་སྦྱིན་སྩོལ། །རྒྱལ་བའི་དབང་པོ་དགེ་འདུན་རྒྱ་མཚོའི་ཞབས། །རྒྱལ་བའི་གདུང་འཚོབ་པཎ་ཆེན་བསོད་

ནམས་གྲགས། །རྒྱལ་བསྟན་གསལ་མཛད་ཤེས་རབ་རྒྱལ་པོ་ལ། །གསོལ་བ་འདེབས་སོ་འཆི་མེད་མཆོག་སྦྱིན་

སྩོལ། །མཁས་གྲུབ་ཆེན་པོ་སངས་རྒྱས་ཡེ་ཤེས་དང་། མཁས་པའི་གཙུག་རྒྱན་པཎ་ཆེན་ཆོས་རྒྱན་ཞབས། །མཁས་

དབང་ལྔ་རིགས་བློ་བཟང་རྒྱ་མཚོའི་སྡེ། །གསོལ་བ་འདེབས་སོ་འཆི་མེད་མཆོག་སྦྱིན་སྩོལ། །བློ་བཟང་ཡེ་ཤེས་འོད་

མཚན་མཐའ་ཡས་མགོན། །བློ་བཟང་བསྐལ་བཟང་རྒྱ་མཚོ་མིག་མི་འཛུམ། །བློ་བཟང་སྐལ་བཟང་རབ་རྒྱས་གསང་

མཛོད་འཛིན། །གསོལ་བ་འདེབས་སོ་འཆི་མེད་མཆོག་སྦྱིན་སྩོལ། །མདོ་རྒྱུད་མངའ་བདག་འཕྲིན་ལས་རྒྱ་མཚོ་དང་

། །མདོ་རྒྱུད་མང་ཐོས་སྐལ་བཟང་ཡོན་ཏན་ཞབས། །མདོ་རྒྱུད་གསལ་མཛད་གྲགས་པ་མཁས་གྲུབ་རྗེ། །གསོལ་བ་

འདེབས་སོ་འཆི་མེད་མཆོག་སྦྱིན་སྩོལ། །ཡོངས་རྫོགས་བཤེས་གཉེན་གྲགས་པ་ཀླུ་སྒྲུབ་ཞབས། །ཡོངས་འཛིན་ཆེན་

མ

།

༄༅། །པོ་ཕུར་ལྕོག་བྱམས་པའི་མཚན། །ཡོངས་ཀྱི་རྣམ་འདྲེན་ངག་དབང་འབྱོར་ལྡན་རྗེ། །གསོལ་བ་འདེབས་སོ་

འཆི་མེད་མཆོག་སྦྱིན་སྩོལ། །རྒྱལ་ཀུན་སྤྱི་གཟུགས་བདེ་ཆེན་སྙིང་པོའི་ཞབས། །རྒྱལ་བའི་མཛད་པ་སྒྲུབ་མཁས་

གར་དབང་རྗེ། །རྒྱལ་བ་ཀུན་འཕགས་བསྟན་འཛིན་རྒྱ་མཚོའི་སྡེ། །གསོལ་བ་འདེབས་སོ་འཆི་མེད་མཆོག་སྦྱིན་

སྩོལ། །ཕྱོགས་བྲལ་བློ༵་གྲོས་མཁྱེན་བཟ༵ང་སྙིམ་པ་ཡིས། །དྲི་མེད་ར༵ྒྱལ་བསྟ
༵
ན་ཟླ་གཞོན་གདུགས་དཀར་པོ། །འཛིན་

ལ་འཇི༵གས་བྲ༵ལ་དབ༵ང་ཕ༵ྱུག་འགྲོ་བའི་མགོན། །གསོལ་བ་འདེབས་སོ་འཆི་མེད་མཆོག་སྦྱིན་སྩོལ། །དེ་ལྟར་དང་བའི་

ཡིད་ཀྱིས་གསོལ་བཏབ་མཐུས། །རྗེ་བཙུན་བླ་མའི་སྐུ་ཚེ་རབ་བརྟན་ཅིང་། །ལྷུན་འགྲུབ་འཕྲིན་ལས་ཉི་ཟླའི་སྣང་བ་

མཆོག །མཁའ་ལམ་དོག་པོར་འགེངས་བཞིན་འགྲེམས་གྱུར་ཅིག །རྙེད་དཀའི་རྟེན་བཟང་རྡོ་རྗེའི་ཆོས་སུ་སྨིིན། །ངེས་

འབྱུང་བྱང་སེམས་ཡང་དག་ལྟ་བ་དང་། །མཚན་ཅན་མཚན་མེད་རྣལ་འབྱོར་གོམས་པ་ལས། །ཡིད་བཞིན་འཁོར་ལོའི་

གོ་འཕང་མྱུར་ཐོབ་ཤོག །རྗེ་བཙུན་བླ་མའི་སྐུ་ཚེ་བརྟན་པ་དང་། །དགེ་འདུན་ཐུགས་མཐུན་བཤད་སྒྲུབ་ཆོས་སྤྱོད་

འཕེལ། །བདག་ཅག་དེང་ནས་ཚེ་རབས་ཐམས་ཅད་དུ། །དྲིན་ཅན་བླ་མས་དགྱེས་བཞིན་རྗེས་འཛིན་ཤོག། །།ཅེས་པ་འདི་

༄༅། །ནི་བླ་མ་ཡབ་སྲས་ཀྱི་གསུང་སྐྱེས་བྱ་བྲལ་སྒྲུབ་པའི་རྒྱལ་མཚན་འཛིན་པ་རྒན་འཕྲིན་ལས་བརྩོན་འགྲུས་ལགས་དང་། དོན་གཉེར་ཅན་འགའ་རེས་དངོས་བརྒྱུད་

ཅི་རིགས་པར་བསྐུལ་བ་བཞིན་གོང་གསལ་རྩ་བའི་བླ་མ་གསུམ་ཀ་ལས། ལྷག་ལྷ་འདི་ཉིད་ཀྱི་བཀའ་དྲིན་ལེགས་པར་མནོས་པའི་བཙུན་གཟུགས་དྷརྨའི་མིང་ཅན་གྱིས་ཆུ་

སྟོད་ཟླ་བའི་ཡར་ཚེས་བརྒྱད་རྟེན་འབྲེལ་གྱི་ལ་ཉེ་མཆོག་ཏུ་འཛོམས་པར་བྲིས་པ་འདིས་ཀྱང་ཡིད་ཅན་མ་ལུས་གཏན་བདེ་འཆི་བ་མེད་པའི་དགའ་སྟོན་ལ་སྤྱོད་གྱུར་ཅིག །

དཔེ་སྐྲུན་བདག་དབང་། ལས་གཞི་འདི་ནི་ Awakening Vajra དང་དེའི་འགན་འཛིན་མཁན་རིན་པོ་ཆེ་དགེ་བཤེས་རྒྱལ་མཚན་ཀུན་དགའ་མཆོག་གི་ལམ་སྟོན་ལ་བརྟེན་ནས་ཨ་རིའི་དཔེ་སྐྲུན་བདག་

དབང་ཁྲིམས་ལུགས་འོག་ནས་སྤེལ་བ་ཞིག་ཡིན་པས། ཁྲིམས་ལུགས་འདི་ཉིད་འཛམ་གླིང་ཡུལ་གྲུ་གང་སར་ལག་བསྟར་བྱེད་ཆོག །ལས་གཞི་འདིའི་ཆ་ཤས་ཙམ་ཡང་དྲ་ཐོག་འདི་ནས་སྐད་ཡིག་གཞན་གྱི་ནང་

དུ་བརྒྱུད་འགོད་བྱེད་པ་དང་། ཡང་ན། e-book སོགས་གློག་རྡུལ་འཕྲུལ་ཆས་གཞན་སྤྱད་དེ་བརྒྱུད་གཏོང་བྱེད་མི་རུང་། འོན་ཀྱང་། འདི་གའི་ཆོས་ཚོགས་ཀྱི་འགན་འཛིན་ནམ་དེའི་ཁྲིམས་མཐུན་སྐུ་ཚབ་ཀྱིས་

གནང་བའི་ཡིག་ཐོག་གི་ཆོག་མཆན་ཡོད་ན། དཔར་སྐྲུན་དང་། པར་སློག་རྒྱབ་པ་དང་། སྒྲ་འཇུག་བྱེད་པ་སོགས་དྲ་མཛོད་འདི་ནས་གནས་ཚུལ་གཞན་མཁོ་སྤྲོད་བྱེད་པ་ལ་བཀག་སྡོམ་ཅི་ཡང་མེད། པར་དབང་

